Татар теленең сүзлек составы. Гомумтөрки һәм алынма сүзләр
(V сыйныф. Татар мәктәбе)

Рузалия ҖИҺАНШИНА,

Саба районы Курсабаш урта мәктәбенең I категорияле татар теле һәм әдәбияты укытучысы

Максат:
– килеп чыгышы ягыннан татар теленең сүзлек составы белән таныштыру;
– беренчел белемнәр булдыру. Бер-береңне тыңлап, башкалардан өйрәнү теләге тудыру. Үз-үзләрен бәяләү күнекмәсен ныгыту;
· телебезгә, аның тарихына, байлыгына мәхәббәт һәм сәламәтлеккә сакчыл караш тәрбияләү.
Универсаль уку гамәлләре форомалаштыру:

Шәхси: уку эшчәнлегендә үзбәя куя белү.
Танып белү: эшкә максат кую, максатка ирешү юлларын эзләү; тиешле кагыйдәләрне билгели белү.
Регулятив: тиешле кагыйдәләрне файдалана белү.

Коммуникатив: башкаларга юл куя белү, парларда һәм төркемнәрдә эшләгәндә уртак фикергә килү;
Планлаштырылган нәтиҗә: алынма сүзләрне дөрес билгеләү.
Җиһазлау: сүзлекләр (аңлатмалы, русча-татарча, татарча-русча-гарәпчә һ.б.) карточкалар, тест.
Материал: Ф.Сафиуллина «Хәзерге татар әдәби теле».
Дәрес тибы: яңа тема аңлату.
	Этап 
	Укытучының эшчәнлеге
	Укучының эшчәнлеге

	Оештыру
	Эпиграф: «Бай булмасаң – бай булма, тик белемгә сай булма»
Эш ритмына кертү.
Укучыларның дәрескә әзерлеген тикшерү.

Укытучы өчен максат: балаларда яхшы кәеф, эшлисе килү халәте тудыру. Моның өчен укучылар белән әңгәмә үткәрү. Укучылар бер өстәлгә 3 кеше, икенче өстәлгә 2 кеше булып утыралар.

Исәнләшү, хәерле көн теләү.

– Яныгыздагы иптәшегезгә Кояшлы көн теләгез,

– Каршыдагы иптәшегезгә Хәерле көн теләгез,

–  Бер-берегезгә яхшы теләкләрегез өчен рәхмәт әйтегез.

– Укучылар! Бер-беребезгә елмаешып алыйк. Дәресебезне күтәренке кәеф белән  башлап җибәрик
	Сыйныфны эшкә әзерләү.

Укучылар өчен максат: дәрескә игътибар булдыру.

– Көннәр кояшлы булсын!

– Җирдә тынычлык булсын!

– Барыбызга да хәерле көннәр!

– Көнебез хәерле үтсен!

	2. Белемнәрне актуальләштерү
	Белем дәрәҗәсен тикшерү.
Типик җитешсезлекләрне билгеләү.

– Балалар, сезгә өй эше итеп кайсы күнегү бирелгән иде?

– Зилә, сөйләп бир әле, син ничек эшләдең?

(Өй эшен карап чыгу.)

– Укучылар, эшебезне алга таба дәвам итү өчен клок баддисны алабыз.
Алдагы дәрес материалын кабатлау (синоним, антоним, фразеологик әйтелмәләр буенча сораулар)
	Уку эшчәнлеген оештыру өчен, төрле типтагы биремнәрне үтәү.

Укучылар өчен максат: өй эше дөреслеген тикшерү (фразологик әйтелмәләр кергән җөмләләр язу)

	3. Уку мәсьәләсен кую
	– Алдыгыздагы дәфтәр битенә түбәндәге сорауга җавапларны «әкияткә кадәр» дигән баганада билгелибез:

1) Сезнеңчә ничек? 2) 7 апрель нинди көн буларак билгеләп үтелә? 3) Сәламәтлек сүзе телгә ничек килеп кергән? 4) Сәламәтлек белән бәйле тагы нинди сүзләр бар? 5) Алар кайсы телләрдән кергән? 6) Телдә кайсы телләрдән кергән сүзләр  күбрәк кулланыла?
ЭЙ-АР-ГАЙД
– Клок баддислардан карап 12дә кем белән очрашырга тиеш, шуның белән парлашасыз. Басабыз, урындыкларны этеп куябыз. Беренче башлый шул – кемнең исемендә хәреф саны күбрәк. Кемнең исемендә хәреф саны күбрәк икәнен билгеләдегезме? Бер кешегә 20 секунд вакыт бирелә. Башладык... Беренче кешенең вакыты бетте... Рәхмәт әйтегез... Икенче кешенең вакыты китте... Вакыт бетте... Рәхмәт әйтегез.
(Укытучы 1–2 пардан җавапларны сорый.)
– Җавапларыгыз өчен рәхмәт, урыннарыгызга утырыгыз.

– Ә хәзер бер әкият тыңлагыз. Әлеге әкияттән шул ук сорауга җавап эзләгез.
Берзаман рус теленнән, гарәп, фарсы телләреннән кергән сүзләр һәм гомумтөрки сүзләр бәхәсләшкәннәр.

– Әлбәттә, без кирәгрәк! Бездән башка кеше авызын да ача алмый! – дип кычкырганнар рус теленнән кергән сүзләр.

– Анысын карарбыз әле! - дип, каршы чыкканнар ди, гарәп сүзләре. – Бер дә авызыңны ачмыйча әйтеп кара әле безне. Барып чыкмаячак!

– Мәктәп, китап, хәрәкәт, бәрәкәт дигән сүзләрне әйтмичә кем түзә алыр?

– Еш куллана торган бер шул сүзләр инде, -дигәннәр башкалар.

– Барыбер без кирәгрәк, – дигәннәр Рус теленнән кергән сүзләр. Бер җөмлә дә бездән башка  була алмый. Без үзебез генә дә сүз була алабыз: пожалуйста, привет һ.б.
– Сездән башка җөмлә юк, анысы дөрес. Сез бездән башка гына берәр җөмлә әйтеп карагыз әле, – дигәннәр фарсы сүзләре.
Шул ук вакытта гомумтөрки сүзләре дә телгә килгән. Ә менә без иң еш кулланыла торган сүзләр. Мәсәлән: баш, аяк, көч, җир, су, күк, – дигәннәр гомумтөрки сүзләр һәм тынып калганнар.

Ләкин барыбыр бер фикергә килә алмаганннар. Бернәрсә  дә барып чыкмагач, башларын аска иеп тынып калганнар, ди.

Беренче язып куйган фикерегез үзгәрдеме? (Сорау: – Сезнеңчә ничек ? Кайсы телләрдән кергән сүзләр еш очрый?)
– Әлеге әкияттән соң фикерегез үзгәрдеме, юкмы, эй ар гайд структурасын кулланып җавап әзерләүне дәвам итәбез. Финк-райт-раунд-робин структурасын кулланып фикерләрне әзерлибез. Уйлагыз (10 секунд), язып куегыз (20 секунд) һәм бер-берегез белән уртаклашыгыз (10 секунд) 1 нче сан башлый...
(Укучылар бер-берләренә 10 секунд дәвамында үз җавапларын группада дәлиллиләр. Укытучы җавапларны сорый.)

– Җавапларыгыз өчен рәхмәт.
Шулай да бер белмәгән әйберегез калды, шулаймы? Нәрсә икән ул, үзегез белеп сорарсыз микән?
– Бик дөрес, 7 апрель нинди көн буларак билгеләп үтелә? Сәламәтлек сүзе кайсы  телдән кергән. 
– Ә хәзер реклама. Тактага карагыз әле. Сүз нәрсә турында бара? (Сәламәтлек.)

– 7 апрель – Бөтендөнья сәламәтлек көне. Сәламәтлек сүзенең кайсы телдән кергәнен белү өчен һәм, гомумән, башка сүзләрнең дә кайсы телдән кергәнен белү өчен сез «Аңлатмалы сүзлек»кә мөрәҗәгать итәргә тиеш булачаксыз. Алфавит тәртибе белән барып, сәламәтлек сүзен табабыз. Әйдә әле, Диләрә, укып кит әле әлеге рекламаны.
– Димәк, сәламәтлек сүзе кайсы телдән кергән? (Гарәп теленнән.)
	Максатлар куя, дәрес темасын формалаштыра

	4. Яңа тема аңлату
	Димәк, укучылар без сезнең белән бүген нинди тема үтәчәкбез?
– Бик дөрес. Башка телләрдән кергән сүзләр.
Татар теленең лексик составы өзлексез үзгәреп тора. Аңа башка телләрдән дә сүзләр өстәлә. Без аларны алынма сүзләр дибез. Гарәп, фарсы телләреннән кергән алынмалар телебездә аеруча күп.
Шулай ук безнең инглиз, немец, француз, итальян, грек телләреннән кергән сүзләр дә телебездә урын алганнар.

(Телебезгә башка телләрдән кергән сүзләрнең төп билгеләрен презентациядә күрсәтеп үтү. Китаптагы кагыйдәне уку.)
– Кайсы телләрдән кергән сүзләр бар? Әйтеп чыгыгыз һәм язып барыгыз.

– Кайсы телләрдән кергән сүзләрне күбрәк кулланабыз?

(Укытучы берничә кешедән сорый) 
	

	5. Ныгыту
	Яңа белемнәрне куллану эшен оештыру.

1. Дәреслектән күнегү эшләү. 285 нче күнегү (Нокталар урынына тиешле хәрефләрне куеп, гарәп, фрасы телләреннән кергән сүзләрне күчереп язарга. Бу сүзләр белән җөмләләр төзергә).
Ял минуты

2.

– Ә хәзер тактага карагыз әле. Анда СӘЛАМӘТЛЕК дигән сүз язылган. Әлеге сүз эчендә тагы нинди сүзләр яшерелгән икән. Эзләп карагыз әле. (Җавапларны тактага язу.)

– Әлеге сүзләр дә, укучылар, кайсыдыр телләрдән кергән.
3.

– Алдагы эшебез булып, безнең һәр дәрестә дә эшли торган эшләребезнең берсе – БРТ тесты өстендә эш. БРТ тестларында да алынма сүзләр буенча сорау бар. (Тест эшләү.)

– Укучылар, баймы безнең татар телебез? Нәрсә хисабына бай? (Алынмалар.)
	

	6. Йомгаклау


	– Бүгенге дәрестә сез нәрсәләр өйрәндегез? Кайда кыенлык туды? Әлеге теманы башка иптәшләрегезгә дә сөйли алыр идегезме?

Укучылар, менә минем кулымда алмалар. Алар да төрле–төрле була: кып-кызылы, яшеле, сарысы... Ләкин алар барысы да бик матур, тәмле. Аларның барысы да бер алмагачта үсә, чөнки бик дус. Әйдәгез хәзер үзегезнең бүгенге дәрес материалын ни дәрәҗәдә аңлавыгызны агачта күрсәтик әле. Әлеге алмаларны агачка эләбез:

Кызыл алма – дәрес материалын аңладым.

Яшел алма – аңладым, ләкин тагы да ныгытырга кирәк.

Сары алма – аңламадым.

Нинди генә алмалар булса да, без аларга бер дәрәҗәдә карарбыз. Башка дәресләрдә яшелләрен, сарыларын кызарту өстендә эшләрбез: 
Сүзләр дә дус икән бит балалар. Менә шуларны истә тотып, алдагы дәрескә «Сүзләр дуслыгы» дигән хикәя язып килегез әле. Һәрберегез фантазиягә бирелеп, әлеге эшне эшләп карагыз әле. Әлеге сүзләрнең кулланылышларына да игътибар итегез. 
– Сез бүген үзегезне белемнең кайсы баскычында итеп күрәсез?

Өй эше. «Сүзләр дуслыгы» дигән хикәя язып килергә
Билгеләр кую.

Дәресне шигырь белән тәмамлау.

– Дәрес тәмам, чыгарга була.
	– 7 апрель – Бөтендөнья сәламәтлек көне.

– Сәламәтлек сүзе гарәп теленнән кабул ителгән.

– Телгә башка телләрдән кергән  килеп кергән сүзләрне алынмалар, – дибез.

– Телебездә гарәп, фарсы телләреннән кергән алынмалар аеручы күп.

– Телебезгә рус теленнән дә бик күп сүзләр кергән һәм аларның бер өлеше татар теле әйтелешенә буйсынган.
– Рус теленең үзенә дә күп кенә татар сүзләре килеп кергән һ.б. 


